
不著齌吟草（詩廿五首，詞五闋，共三十首） 

一、七古一首 

退休吟有序（八十年） 

癸亥九月屆齡退休。從此杜門卻掃，與世隔絕。冷眼以觀，所謂萬物

之靈，自命高尚，其實爭權、貪名、奪利、鯨吞兼併、終致戰爭，橫

屍遍野，悽慘萬狀。嚴格言之，祇是惡行可恨又可憐之禍根而已！互

古以來，貪奪未己，禍亂不止，殊堪浩歎，應如何以法律制止及道德

防止，是為至要。特賦此以哀世人，亦自哀也。 

宦海浮沈歲月遷，艱危歷盡幸身全，從今絕跡長安道，四十年來得息肩。 

豈奈清風盈兩袖，誅茅結屋淡河邊；徜徉祇合追陶令，把酒酣吟別有天！ 

朗日憑窗閒眺望，依稀往事上心田；曾服鹽車遭膝折，不堪回首憶從前！ 

靜觀攘往熙來者，總為名韁利鎖纏。一旦貪名爭奪利，強求巧取更搶先。 

紛爭小則隨時有，大而鬥爭把命捐；終釀戰爭災禍起，橫屍遍野萬千千！ 

喪身多半貪名利，不少無辜死路邊；滿地血腥騰殺氣，荒涼百里罕人煙！ 

中華內戰亡無數，國際戰爭益慘然！不幸余家罹戰禍，傷心骨肉失團圓； 

月明風雨淒悲夜，兀自悽愴淚暗漣！垂髫生長叢林裡，早欲休官入翠巔； 

到老未能償宿願，阮囊愧乏買山錢。於今休致塵襟滌，卻掃杜門斷俗緣； 

感懷得句收詩卷，微醉花間竹下眠。蘭桂齊芳歡繞膝，含飴怡值弄孫年。 

登高晨運攀峰頂，樂此飄飄直欲仙。俯視貪名爭奪利，惡行可恨亦堪憐！ 

萬物之靈當醒悟，嚴防貪奪莫遲延！應頒重典治其罪，德教厲行冀罔愆！ 

人生貴有凌雲志，輝煌事業自勉旃！勤奮忠貞遵守法，發揚蹈厲著先鞭。 

君不見和珅奸佞肆貪奪，群臣劾狀伏誅焉！金銀縱有堆嵩岱，撒手空空赴九泉！ 

君不見關公掛印封金去，不貪財寶不爭權；豐功偉業留青史，舉世欽崇萬古傳！ 

二、絕句九首 

(一)驚夢口占有序一首(八十八年) 

飄零五十年，離家情況，時在夢中，惟此次醒來，倍感

傷懷！ 

一自離家後，飄零五十年，夜深驚夢醒，明月墮床前。 

(二)贈殷通老有序八首(九十年) 

年來晨運得識殷通老，接談之下，殊深佩仰！通老曾敭

歷軍，政等各界，戰功卓著，嗜酒如命。現已退休多年，

閒雲野鶴，飄逸若仙。九七華誕時，余曾以「凌霄野鶴

是前身」、「悠悠流水復行雲」句為賀，特賦。 

其一 

凌霄野鶴是前身，接席傾談煦煦春，到老胸懷如日月，晶瑩高潔了無塵！ 

其二 

攜眷南來好避秦，凌霄野鶴是前身，澄清海宇期兒輩，且作江湖一散人。 

其三 

壯歲曾為天下計，自慚隻手難匡濟，凌霄野鶴是前身，閒居把酒哀今世！ 

其四 

清風兩袖樂天真，室有幽蘭本不貧，早視浮名如敝屣，凌霄野鶴是前身！ 

其五 

悠悠流水復行雲，雅好詩書更博聞，奠訝驊騮喜平淡，當年冀北早空群！ 

其六 

富貴功名何足云，悠悠流水復行雲，茫茫世事終成幻，爭及蕭齋酒半醺！ 

其七 

臨晚眠花晨嘯竹，好書不厭千回讀，悠悠流水復行雲，人間差享神仙福！ 

其八 

平生師法范希文，天下先憂後樂分，獨有高風人莫及，悠悠流水復行雲！ 

三、律詩十五首 

(一)詠物十章有序十首（多年集成） 

中原板蕩，瀛海飄零，五十餘年矣！平日愛蒔花，

耽吟詠。特將多年所作，集成詠物十章，亦體物效

志云爾！ 

其一 

雪 

漫云幼小太猖狂，一夜豐功掩八荒。世亂推君存潔白，才高凌物識滄桑； 

為憐弱絮當年態，已改紅梅昔日粧。懶共凡花同癖好，祇飛六出不飛香！ 

其二 

雨 

雲騰空際馭風行，常降甘霖濟眾生。一夕欣然花木潤，萬家喜煞麥禾榮。 

涳濛別離添詩興，滴瀝思鄉動客情；出蟄龍蛇夭矯起，時聞霄漢疾雷鳴。 

其三 

梅 

纔放東風第一枝，丰神秀逸暗香奇！也曾得意高人賞，未免多情帝女思； 

雪滿山隈堪擬畫，春寒驢背正尋詩。誓從嫁作林家歸，不肯濃粧鬥艷姿！ 

其四 

蘭 

懸岩空谷聳孤芳，麗質嬌容淡淡粧。秀韻高華惟伴月，幽芬清遠已稱王； 

移來濁世堪誰語，消去幽懷祇自傷！莫道天涯人未識，亂離原不重奇香！ 

其五 

菊 

絕艷清芬敢自誇，東籬三徑靜無譁，酒酣細雨人初倦，圃冷秋風月作斜； 

有色難除驕世態，不群常放傲霜花！殊恩寵遇分明在，千載猶思五柳家。 

其六 

竹 

參差拂水傍煙村，瀟洒年年綠到門。不必圓通因有節，是真挺拔定盤根； 

危岩尚可抽新尹，凍雪猶能展翠痕，未敢凌霄隨意插，恐驚星斗落紛紛！ 

其七 

絮 

輕搖軟步過前村，幾度徘徊誤認門。隋苑因風春夢短，渭城和雨雪泥溫； 

汀洲寥落團團影，臺榭翻飛點點魂。舞罷霓裳渾欲睡，月明溪畔淡無痕。 

其八 

月 

玲瓏誰掛碧雲天，三五團圞分外妍。寂寂橫拖千里霧，茫茫浮襯一江煙； 

非關近水偏臨早，為愛高樓故到先。憶自嫦娥奔去後，廣寒宮裡住嬋娟！ 

其九 

玫瑰 

庭除斷澗又溪頭，奼紫嫣紅放不休。向曉怕登傖父案，夜深喜住美人樓； 

總因色艷招蜂折，幸有香幽逗蝶留。附熱趨炎渾未慣，臨風無語自悠悠！ 

其十 

櫻花 

濃如桃李艷如茶，三島移來怒放花。隱約溪邊舒錦繡，依稀山畔落餘霞； 

誰家村舍紅雲繞？此處樓台麗影遮。敢共春梅同逸趣，疏枝臨水亦橫斜。 

(三)八六閒吟有序五首（九十二年） 

歲次癸未，年屆八六。歷經艱險，低徊往事，恍如

幻夢。今後祇合敲詩把酒，烹茗蒔花，歡度餘年。 

其一 

夭桃已綻柳槎棉，燕語呢喃蝶舞天。雷震龍蛇驚起蟄。霞飛鷹鶩競翻翩， 

飄萍逐梗身如寄，樂道安貧志益堅！世事於今都悟澈，長生導引學彭籛！ 

其二 

漫步歸來夜己遲，庭前賞月酒盈卮。嗟跎歲月匆匆逝，悵望家山切切思； 

未免傷懷空墮淚，聊舒鬱悶且吟詩，小孫就學親攜送，正是含飴逗樂時。 

其三 

更深夜靜總難眠，舊日繁華已杳然。題柱長卿偏困厄，依人杜甫祇堪憐， 

萬千往事渾如夢，八六紹光盡化煙。一把辛酸誰識我，半為玩世半枉顛！ 

其四 

漂泊投荒五十年，海嶠又值落花天。迷貪富貴皆成夢，嘯傲雲山即是仙； 

向晚常耽三爵酒，清晨最愛一林煙。平生事事居人後，唯有疏枉獨佔先！ 

其五 

叱吒風雲願已遲，天涯常繫故園思。一身韜略難舒困，滿腹經綸不療飢； 

忽忽年華嗟易逝，茫茫世事渺難知。何如遁跡蝸廬裡，把酒烹茶後詠詩！ 

四、詞五闋（多年集成） 

(一) 

盡夜樂 別情 

天涯萍水欣相遇，願從此長歡聚。豈堪小別匆匆，恰值落花飛絮； 

雲暗風輕兼日暮，怎耐得滿懷離緒；正萬斛相思，向誰人傾訴！ 

江邊猶記依依去，忒多情淚如雨！夜闌獨倚窗前，總覺韶華虛度。 

幾見黃鐘遭毀棄，憤世更有傷心處！何事最消魂？聽聲聲啼宇！ 

(二) 

浣溪紗 暮秋訪金山鄧麗君小姐墓園 二闋 

其一 

荳蔻年華媚又嬌，歌聲精湛澈雲霄，藝壇舞榭艷名高。 

冷雨荒煙迷曲徑，零花瘦草傍彎橋，秋蛩哽泣更悲號！ 

其二 

絕響餘音尚繞梁，殘碑短碣照斜陽，蕭蕭蘆荻任飄揚。 

霜降寒林摧葉落，海翻巨浪接天蒼，路人到此總哀傷！ 

(三)望江南 鄉思 

流離苦，不寐又更殘。石火流光催老易，關山險阻返鄉難，有淚暗偷彈！ 

(四)南歌子 詠柳 

灞上凝青眼，陌頭展碧絲。媚行煙視憨如痴，婉轉纖腰綠鬢舞嬌姿。 

裊裊常撩客，依依卻為誰？無邊春色惱人時，惹得閨中少婦動情思！ 

